
*४- द्विशताब्दि समारोह के अवसर पर पंडितजी साहब के संबंध में व उनके साहित्य 

के संबंध में परिचयात्मक लेख व श्रद्धांजलियाँ आदि संग्रह कर उनके योग्य प्रकाशन की 

व्यवस्था की जावे | 

७५-- विभिन्न मंदिरों में स्वाध्याय के लिये शास्त्र सभाएँ चालू की जावें और जो चल 

रही हैं-उनमें उपस्थिति बढ़ाने का प्रयत्न किया जावे, क्योंकि ज्ञान ही एक ऐसा साधन है जो 

शिथिलाचार को दूर कर सकता है एवं धार्मिक संस्कारों को मजबूत करेगा। 

वास्तव में वर्तमान काल में शास्त्र-स्वाध्याय तत्त्वचर्चा, सत्समागम ही आत्मा के 

स्वरूप को समझने का एकमात्र साधन है। आत्म-स्वरूप समझे बिना आत्मलाभ अर्थात्‌ 

मोक्षमार्ग प्राप्त करना असंभव है, अत्यंत दुर्लभता से प्राप्त इस मनुष्य जन्म का सार मात्र 

मोक्षमार्ग प्राप्त करना ही है। अतः मोक्षार्थी का परम कर्तव्य है कि स्व-कल्याण की दृष्टि से 

स्वाध्याय की प्रवृत्ति को विशेष-विशेष बढ़ावे | 

जयपुर में निम्न स्थानों पर प्रतिदिन नियमित समय पर शास्त्र सभाएँ चलती हैं, उनमें 

सम्मिलित होकर धर्मलाभ लीजिये | 

(१) श्री बड़ा मंदिरजी, रास्ता हल्दियान प्रातः ७.०० से ८.००, (२) श्री मंदिरजी 

बड़ा दीवानजी, रास्ता मनिहारों का सायं ७.०० से ८.००, (३) श्री मंदिरजी जोबनेर, रास्ता 

खेजड़ा वालों का प्रात: ७.०० से ८.००, (४) श्री मंदिरजी छाबड़ान, पंडितजी का रास्ता दिन 

में २.०० से ३.००, (५) श्री मंदिरजी चंपारामजी पांड्या, रास्ता अजबघर का साय॑ ७.०० से 

८.००, (६) श्री पार्श्वनाथ चैत्यालय अशोकनगर, सी-स्कीम रात्रि ८.०० से ९.००, (७) श्री 

नसियाँजी विजयलालजी पांड्या, आमेर की सड़क, प्रात: ६.०० से ७.०० । 

श्री मंदिर बड़ा दीवानजी में प्रतिदिन श्रद्धेय पंडित श्री चैनसुखदासजी साहब न्यायतीर्थ 

शास्त्र प्रवचन करते हैं । अत: सभी महानुभावों को अत्यधिक संख्या में पधारना चाहिये । 

६- धार्मिक विद्यालय व रात्रि पाठशालायें चलावें और (१) टोडरमल विद्यालय, 

चैत्यालय गोदीकान बोरडी का रास्ता (२) दर्शन विद्यालय, चाकसू का चौका (३) दर्शन 

विद्यालय, बापूनगर में जो चल रहे हैं-उन्हें प्रोत्साहन देकर विकसित व उन्नत किया 

जावे | विशेषकर अभी स्कूल आदि की छुट्टियों में छात्रों के लिये विशेष धार्मिक कक्षायें 

चालू की जावे | 

  ७- धार्मिक शिक्षण शिविरों का आयोजन किया जावे, जिनमें बाल, नवयुवक, प्रौढ़ 

स्त्री, पुरुष सभी भाग लेवें | 

८- जैन धार्मिक ग्रंथ, चैत्यालय गोदीकान रास्ता बोरडी में लागत मूल्य पर प्राप्त किये 

जा सकते हैं | सत्साहित्य व आत्मधर्म का अत्यधिक प्रचार प्रसार व बिक्री का प्रबन्ध किया 

जावे। 

आशा है सम्पूर्ण जैन समाज इन पुनीत- धार्मिक कार्यों में पूर्ण सहयोग प्रदान करेगा । 

निवेदक-- 

मंत्री श्री दिगम्बर जैन मुमुक्षु मंडल, 

सेठी भवन, हनुमानजी का रास्ता, जयपुर | 

  

  

  

  

पूज्य कानजीस्वामी द्वारा सातिशय 

धर्म प्रभावना के समाचार 
अहमदाबाद---तारीख १०-१२-६६ से तारीख १३ तक स्वामीजी का प्रवचन, 

तत्त्वचर्चा, जिन मंदिर में भक्ति आदि कार्यक्रम था, स्थानीय तथा आसपास गाँवों से बड़ी 

संख्या में धर्म जिज्ञासुओं ने एकत्र होकर लाभ लिया, यह गुजरात के पाटनगर है और स्वामीजी 

का नाम सुनते ही जैनेतर समाज के उच्च शिक्षित वर्ग भी खास आते हैं | पालेज से वापिस 

लौटते समय भी प्रवचन तथा शंका-समाधान का कार्यक्रम था, यहाँ खाडीया विभाग में बड़ा 

विशाल जिन मंदिर बनाने का काम शुरु है । 

बड़ोदरा--तारीख १४-१२-६६ स्वागत जुलूस पश्चात्‌ दो बार न्याय मंदिर के होल 

में प्रवचन का कार्यक्रम था। 

मीआगांव-करजण--१५-१२-६६ यहाँ भी बड़ा भारी उत्साहमय कार्यक्रम था 

आसपास के गाँवों में धर्म जिज्ञासु पधारे थे भारी अनुरोधवश स्वामीजी जींथरी गाँव में पधारे थे। 

पालेज--( भरूच ) तारीख १६ से २३ तक श्री कुँवरजी जादवजी के सुपुत्रों के द्वारा 

परमोपकारी पूज्य स्वामीजी को बड़ा भारी अनुरोध सहित आमंत्रण था | जिनमंदिर में १०वीं 

वर्षगाँठ बड़े उत्साह सहित मनाई, जिनमंदिर में मंडल विधान पूजा भक्ति, रथयात्रा, स्वामीजी 

के प्रवचन-रात्रि को शंका समाधान का कार्यक्रम था, बम्बई आदि बाहर गाँव से आमंत्रित 

    मेहमानों की बड़ी संख्या थी, यहाँ स्वामीजी प्रति लोगों को इतना प्रेम था जो आसपास के 

देहातों से दर्शनार्थ का मेला लगा था यहाँ विशेष धर्म प्रेम व साधर्मी प्रति वात्सल्य का उदाहरण 

रूप था, श्वेताम्बर जैन भाईयों का उत्तम सहयोग था । यह है पूज्य स्वामीजी की पवित्र प्रभावना 

काउदय। 

बरवाला-- (सौराष्ट्र) तारीख २५-१२-६६ स्वामीजी का स्वागत मंगल प्रवचन- 

शंका समाधान तथा विशाल पंडाल में हजारों भक्तों के बीच श्री जिनप्रतिमाजी को वेदी में 

विराजमान कर भक्ति का कार्यक्रम था। यहाँ भी कई दिन से तैयारी चल रही थी नजदीक के 

गाँवों से तथा मुम्बई तथा सूरत से खास मेहमान आये थे, श्री त्रजलाल भाईलाल जवेरी ने 

सजोड़े ब्रह्मचर्य प्रतिज्ञा ली--सारा शहर का बड़ा भारी उत्साह प्रेम जो देखते बनता था, तारीख 

२६ को स्वामीजी सोनगढ़ पधारे | 

धार्मिक शिक्षण शिविर 
(सर्वज्ञ वीतराग कथित तत्त्वज्ञान की प्रभावना) 

जयपुर--तारीख १५-१२-६६ से तारीख ३१ तक जैन मुमुक्षु मंडल जयपुर के 

तत्त्वावधान में किया गया था। जिसमें प्रधान वक्ता श्री खेमचंदजी जे. सेठ सोनगढ़, श्री पंडित 

'फूलचंद्रजी सिद्धांत शास्त्री वाराणसी, श्री धन्नालालजी लश्कर तथा श्री चीमनलालजी सोनगढ़ 

तथा नेमीचंदजी रखियाल पधारे थे, छह जगह शिक्षण कक्षायें थीं ७०० से ८०० तक हमेशा 

लाभ ले रहे थे, प्रवचन दो जगह दिवान जी मंदिर तथा बड़ा मंदिर में होता था । सख्त ठंड होने 

पर भी सब ने अपूर्वरुचि सहित समय पर उपस्थित होकर तत्त्वज्ञान का लाभ लिया यह है धर्म 

जिज्ञासा का प्रभाव 

  

  

  

  

  

  

    

  

>ब्रह्मचारी गुलाबचंद जैन 

धर्म प्रभावना के अपूर्व समाचार 
शिरपुर ( जिला-मूर्तिजापुर )--यहाँ धन्यकुमार मोतीलाल ढसालाकर की ओर से 

अष्टाहिका नंदीश्वर महोत्सव था। तारीख १९-११-६६ को फतेहपुर निवासी श्री बाबूभाई का 

मूर्तिजापुर स्टेशन पर समूह स्वागत हुआ। वहाँ से कारंजा पहुँचे, बड़ा भारी स्वागत हुआ। 

सवेरे प्रवचन सुनकर सारे कारंजा में उनकी प्रसिद्धि हो गई और दोपहर तथा रात्रि को प्रवचन में 

असाधारण भीड़ हो गई | उनके प्रति खूब आग्रह होने से तारीख २० को जाते समय भी सवेरे 

प्रवचन करना पड़ा | पश्चात्‌ शिरपुर अन्तरिक्ष पार्श्वनार्थ क्षेत्र में अष्टाह्िका महोत्सव पर पहुँचे, 

प्रथम उनका शिएपुर में बड़े उत्साह से स्वागत-सहित प्रोसेसन निकला। श्री मंदिरजी में दर्शन 

के पश्चात्‌ प्राचीन मंदिरजी के ऊपर श्री बाबूभाई के हाथ से ध्वजारोहण हुआ, उस समय का 

दृश्य देखकर लोगों के नेत्रों से हर्ष भरे आंसू निकल पड़े कि अहो ! इतने स्वाभिमान से, इतने 

उत्साह से अपना कार्यक्रम पूरा कर रहे थे | इन्द्रों का जुलूस, मंगल-कलश स्थापन होकर पूजन 

विधान शुरु हुआ, जनता प्रभावित हुई, प्रवचन में संख्या बढ़ने लगी | श्वेताम्बरी ट्रस्टियों ने 

आकर पूरा सहयोग दिया । यह भी पूज्य कानजीस्वामी का आशीर्वाद मानता हूँ । हमेशा दो बार 

प्रवचन भक्ति तथा बृहदपूजा विधान चलता रहा। पूज्य कानजीस्वामी के जीवन परिचय पर 

व्याख्यान हुए। श्री कुन्दकुन्द आचार्य के विशाल चित्र का अनावरण समारंभ हुआ | आस पास 

के गाँवों से बहुत से धर्म जिज्ञासु एकत्र हुए थे। तारीख २३ की रात को पंडित श्री बाबुभाई को 

बड़े आग्रह से फिर से कारंजा ले गये। यहाँ नागपुर से ऐ.जे.आर, मंडल जैन सांस्कृतिक 

प्रोग्रामवाले रेकोर्डिंग के लिये आये थे । नागपुर रेडियो स्टेशन पर जैनियों का प्रोग्राम रखने के 

लिये श्री बाबृभाई का प्रवचन तथा श्री मधुकरजी तथा सौ० पुष्पा बहिन मलकापूर, श्री कनुभाई 

दाहोद, श्री चन्दुभाई फतेपुर के भी भजन, भक्ति-पूजनादि टेपरील में भर लिये गये थे HST 

में महावीर ब्र० आश्रम के विद्यार्थियों का विविध कार्यक्रम रखा गया था। तारीख २४ को श्री 

बाबुभाई मुक्तागिरी आये तब इंदौर, भोपाल, दाहोद, मलकापुर, खंडवा-जबलपुर आदि से 

बहुत से लोग खास बाबुभाई के समागम और तीर्थवंदनार्थ आ पहुँचे। सबके आगमन से 

रथयात्रा में खूब रंग आया । विद्वानों का प्रवचन व मेला भी था। इस अभूतपूर्व धर्म प्रभावना के 

लिये श्री बाबुभाई तथा प्रचार समिति सोनगढ़ को अनेकश: धन्यवाद । 
धन्यकुमार भोरे मंत्री विदर्भ जैन तीर्थ सुरक्षा मंडल। 

धर्म प्रभावना समाचार 
उदयपुर-- श्री खेमचन्द जे. सेठ, जयपुर के धार्मिक शिक्षा आयोजन सम्पन्न करके 

यहाँ तारीख १-१-६७ को पधारे मंडल तथा शहर के प्रमुख अग्रणी व्यक्तियों तथा एरोड्राम 

स्टेशन पर भव्य स्वागत हुआ, दिगम्बर जैन उदासीन आश्रम में प्रवचन हुआ, तारीख ३ तक 

सात प्रवचन हुए। समाज ने उत्तम वक्ता समझकर भारी संख्या में आपके प्रवचनों का 

शांतिपूर्वक लाभ लिया | तारीख ४ तक कार्यक्रम है । 

जिन चैत्यालय तथा स्वाध्यायभवन शिलान्यास 

उदयपुर--में जिसकी बड़ी आवश्यकता समझकर श्री चंद्रसेनजी बंडी तथा श्री 

उग्रसेन बंडी जी ने पवित्र धर्म आराधना हेतु इस मंगलमय धर्मायतन के लिये स्थानीय मुमुश्चु 

मंडल के नाम से जिन चैत्यालय तथा स्वाध्याय भवन निर्माण कराने के लिये शिलान्यस विधि 

तारीख २३-१-६७ को जयपुर निवासी श्री मीठालालजी महेन्द्रकुमार सेठी के बरदहस्त से 

होनेवाली है | कई विद्वानों एवं खास साधर्मीबंधु पधारने की पूर्ण संभावना है, सर्व धर्मबंधुओं 

से दिगम्बर जैन मुमुक्षु मंडल की प्रार्थना है कि इस धार्मिक प्रसंग पर पधारकर अनुगृहीत 
करें-- 

  

  

    

  

मंत्री श्री मुमुक्षु मंडल 

डि० बड़ी होली उदयपुर राजस्थान 

82, a 

जयपुर में धार्मिक शिक्षा समारोह के खास समाचार 
श्री नेमीचंदजी पाटनीजी का पत्र है--मुमुश्ु मंडल द्वारा शिक्षण समारोह खूब आनंद से 

संपन्न हुआ। तारीख १४-१२-६६ श्री खेमचंदभाई ऐरोप्लेन से यहाँ आये, ६० व्यक्ति वहाँ 

स्वागत में पहुँचे थे। फिर सायंकाल से कार्यक्रम प्रारम्भ हुआ श्री पंडित फूलचंदजी सिद्धांत 

शास्त्री वाराणसी, श्री प्रकाशचंदजी हितैषी, श्री चिमनलालजी सोनगढ़, श्री धन्नालालजी 

लश्कर, श्री नेमीचंदजी (रखियाल ) से पधारे थे। तारीख १५ से इस शिक्षण शिविर का प्रारंभ 

हुआ, उसमें प्रवचनादि मुख्य कार्यक्रम तेरह पंथीयान बड़े मंदिर में सवेरे एक घण्ट 

मोक्षमार्गप्रकाशक पर तथा बड़े दीवानजी के मंदिर में सायं ८ से ९ समयसारजी शास्त्र पर 

प्रवचन का रोजाना कार्यक्रम था। हमेशा प्रात: जैन सिद्धांत प्रवेशिका श्री नेमीचंदभाई द्वारा, 

सायं छहढाला पर श्री चिमनभाई द्वारा, प्रातः आदर्श नगर में भी मुलतानी बन्धुगण जो 

असाधारण तत्त्वरसिक हैं, उनके मंदिरजी में तथा दोपहर को बड़े मंदिर व अशोकनगर में 

शिक्षण कक्षाएँ चलाई जाती थीं, रात्रि को बापूनगर में भी सबकी शिक्षण की शैली अपने- 

  अपने प्रभावक ढंग की बहुत सुंदर थी । काला छाबड़ों के मंदिर में तत्त्वतचर्चा का आयोजन था, 

शुरु में श्री पंडित फूलचंदजी शास्त्री रहे वहाँ तक वे शंका समाधान करते थे, बाद में श्री 

खेमचंदभाई करते थे, पंडित श्री फूलचंदजी ६ दिन ठहरे थे, प्रातः साय॑ भिन्न-भिन्न स्थानों पर 

उनके भी प्रवचन होते थे। बड़ी कड़ाके की सर्दी के समय भी लगभग ५००-५०० भाई-बहनों 

की उपस्थिति होती थी | तथा भिन्न-भिन्न स्थानों के कार्यक्रमामें भी प्रतिदिन २५०-३०० भाई- 

बहन लाभ लेते थे, इसप्रकार रोजाना करीब ८०० व्यक्ति इस शिक्षण कार्यक्रम में भाग लेते थे 

और सब स्थानों पर मिलाकर प्रतिदिन ८ घंटा कार्यक्रम चलता था, सारी जैन समाज में एक 

प्रकार का नवीन प्रकार के उत्साह का वातावरण बन गया था। जितने भी समाज में धर्म 

रुचिवाले जिज्ञासु थे सभी बड़ी रुचि से भाग लेते थे, सब समय के पहले ही आ जाते थे, 

कार्यक्रम पूर्ण होने तक तेज से तेज सर्दी में भी उठकर नहीं जाते थे । बड़ी एकाग्रता और रुचि से 

लाभ लेते थे | प्रशंसा करते नहीं अघाते थे। श्री खेमचंदभाई की सूक्ष्म से सूक्ष्म विषयों की बड़ी 

सरलता से क्रमबार समझाने की अनोखी शैली पर लोग बहुत मुग्ध थे, कितनी ही बार तो लोग 

गद्गद्‌ हो जाते थे। अंतिम दिन जैसे-जैसे नजदीक आते जाते थे, लोगों की रुचि उतनी ही 

बढ़ती जाती थी और शिक्षण शिविर ज्यादा दिन चलाते रहने का जोरदार आग्रह करते थे, 

खेमचंदभाई को तारीख २५ को रवाना होना था, फिर भी तारीख ३१ तक कार्यक्रम रखना 

पड़ा। इस शिविर का कार्यक्रम बहुत सफल रहा, तत्त्वजिज्ञासुओं में एक प्रकार से नवीन चेतना 

तथा क्रांति आ गई। 

तारीख ३१ की रात्रि को श्री पंडित चैनसुखदासजी की अध्यक्षता में बाहर से पधारे हुए 

सभी विद्वानों का व खासकर श्री खेमचंदभाई का समाज की ओर से सम्मान किया गया। बड़े 

दीवानजी का मंदिर भर गया था, बहुत से प्रतिष्ठित व्यक्तियों एवं विद्वानों ने इस आयोजन की 

खूब प्रशंसा की एवं आये हुए विद्वानों का सम्मान प्रदर्शित किया, श्री पंडित चैनसुखदासजी ने 

अपने ४५ मिनिट के भाषण में इस आयोजन की उपयोगिता पर एवं सफलता पर तथा सोनगढ़ 

के संबंध में लोगों की मिथ्या धारणा के संबंध में स्पष्टीकरण कर अनेक प्रकार से सराहना की, 

आगत महानुभावों का अभिनंदन किया, समारोह का यह अंतिम दृश्य बहुत ही भावभीना एवं 

तत्त्व के प्रति लोगों की रुचि का सचित्र, सजीव प्रदर्शन था | उपरोक्त कार्यक्रम के अलावा रात्रि 

के समय बंबई तथा दादर स्थित जिनमंदिर, समवसरण की पंच कल्याणक प्रतिष्ठा की रंगीन 

  

  

  

  

  

    

  

  

  

  

  

  

  

  

    

  

  

  

    

   



फिल्म तथा श्री कानजीस्वामी की विशाल संघ सहित गिरनार यात्रा की तथा राजकोट पंच 

कल्याण की फिलम का प्रदर्शन पश्चात्‌ कवितापाठ तथा भजन भक्ति का कार्यक्रम रखा जाता 

था, हम सबकी भावना थी कि इस आयोजन से लोगों की सर्वज्ञ वीतराग कथित निर्मल तत्त्व 

समझने की ओर रुचि जागृत होकर सच्चे जिज्ञासुओं की संख्या बढ़े; वह पूर्ण सफल हुई है। 

सभी आगमन्तुक मेहमानों की सब तरह की व्यवस्था श्री मीठालालजी महेन्द्रकुमारजी सेठी के 

यहाँ ही थी ।उसीप्रकार श्री गोदीकाजी ने भी दिन-रात एक कर दिया था, सब व्यवस्था जुटाने 

में सावधान रहकर भी किसी भी प्रोग्राम को नहीं छोड़ते थे। इसप्रकार यह आयोजन पूर्ण 

सफल तथा आशातीत HATS TET | 

    

  

  

    

  

निवेदक-- 

तारीख २-१-६७ नेमीचंद पाटनी 

जयपुर 

SD, 
ao 

मोक्षमार्गपप्रकाशक ( आधुनिक हिन्दी भाषा में ) 
आचार्यकल्प श्री पंडित प्रवर टोडरमलजी कृत यह उत्तम रचना है। मूल स्वहस्त 

लिखित प्रति द्वारा अक्षरश: अनुवाद कराके, मिलान कराके, बड़े भारी श्रमपूर्वक और अपूर्व 
उत्साह द्वारा यह प्रकाशन छप चुका है और पंडित जी कृत रहस्यपूर्ण चिट्ठी तथा कविवर पंडित 
बनारसीदासजी कृत परमार्थ वचनिका; निमित्त-उपादान चिट्ठी यह तीन अधिकार भी मूल 

प्रतियाँ प्राप्त करके प्रकाशन में लगा दी हैं | प्रथम से ही इनके ९००० संख्या के ग्राहक हो चुके 
हैं। वे सब साधर्मीजन तीत्र जिज्ञासा सहित भारी तकादा कर रहे हैं, अब इस पुस्तक का 
वाईडिंग हो रहा है । लागत मूल्य ४.५० हुआ है किंतु इसका उत्तम ज्ञान प्रचार हेतु मात्र २) 
मूल्य रखा गया है । यह पुस्तक तारीख २० जनवरी तक तैयार होकर आ जाना संभव है । ग्राहक 
गण उतने समय धेर्य रखें | जिन्हों का प्रथम आर्डर है सब मिलकर सूचना दीजियेगा कि यह 
पुस्तकें मदनगंज से रेल पार्सल द्वारा वी.पी. बिल्टी से भेजी जाये या आपके नाम पर लिखकर 
भेजी जाये | 

  

  

  

  

  

  

  

  

  

श्री दिगंबर जैन स्वाध्यायमंदिर ट्रस्ट 

सोनगढ़ (ARB)

